
ஶ்ரீகு³ருகீ³தா லகு⁴

॥ ஶ்ரீகு³ருகீ³தா ॥

॥ ஶ்ரீ கு³ருபாது³கா பஞ்சகம் ॥
ௐ நமோ கு³ருப்⁴யோ கு³ருபாது³காப்⁴யோ நம: பரேப்⁴ய: பரபாது³காப்⁴ய: ।
ஆசார்ய ஸித்³தே⁴ஶ்வர பாது³காப்⁴யோ நமோ நம:ஶ்ரீ கு³ருபாது³காப்⁴ய: ॥
ஐங்கார ஹ்ரீங்கார ரஹஸ்ய யுக்த

ஶ்ரீங்கார கூ³டா⁴ர்த²மஹாவிபூ⁴த்யா ॥ 1॥
ஓங்கார மர்ம ப்ரதிபாதி³நீப்⁴யாம்

நமோ நம:ஶ்ரீ கு³ருபாது³காப்⁴யாம் ॥ 2॥
ஹோத்ராக்³நி ஹௌத்ராக்³நி ஹவிஷ்யஹோத்ர

ஹோமாதி³ஸர்வாக்ரு’தி பா⁴ஸமாநாம் ।
யத்³ ப்³ரஹ்ம தத்³போ³த⁴ விதாரிணீப்⁴யாம்

நமோ நம:ஶ்ரீ கு³ருபாது³காப்⁴யாம் ॥ 3॥
காமாதி³ஸர்பவ்ரஜ கா³ருடா³ப்⁴யாம்

விவேக வைராக்³ய நிதி⁴ ப்ரதா³ப்⁴யாம் ।
போ³த⁴ ப்ரதா³ப்⁴யாம் த்³ரு’தமோக்ஷதா³ப்⁴யாம்

நமோ நம:ஶ்ரீ கு³ருபாது³காப்⁴யாம் ॥ 4॥
அநந்த ஸம்ஸார ஸமுத்³ர தார

நௌகாயிதாப்⁴யாம் ஸ்தி²ரப⁴க்திதா³ப்⁴யாம் ।
ஜாட்³யாப்³தி⁴ ஸம்ஶோஷண வாட³வாப்⁴யாம்

நமோ நம:ஶ்ரீ கு³ருபாது³காப்⁴யாம் ॥ 5॥
॥ ௐ ஶாந்தி: ஶாந்தி: ஶாந்தி: ॥

ஶ்ரீகு³ருகீ³தா லகு⁴

॥ அத²ஶ்ரீ கு³ருகீ³தா ப்ராரம்ப: ⁴ ॥
ஶ்ரீக³ணேஶாய நம: । ஶ்ரீஸரஸ்வத்யை நம: । ஶ்ரீகு³ருப்⁴யோ நம: ।

॥ ௐ ॥

அஸ்ய ஶ்ரீ கு³ருகீ³தா ஸ்தோத்ரமந்த்ரஸ்ய ।
ப⁴க³வாந் ஸதா³ஶிவ ரு’ஷி: ।
நாநாவிதா⁴நி ச²ந்தா³ம்ஸி ।
ஶ்ரீ கு³ருபரமாத்மா தே³வதா ।
ஹம் பீ³ஜம் । ஸ: ஶக்தி: । க்ரோம் கீலகம் ।
ஶ்ரீ கு³ருப்ரஸாத³ஸித்³த்⁴யர்தே² ஜபே விநியோக:³ ॥

॥ அத² த்⁴யாநம் ॥
ஹம்ஸாப்⁴யாம் பரிவ்ரு’த்தபத்ரகமலைர்தி³வ்யைர்ஜக³த்காரணைர் -

விஶ்வோத்கீர்ணமநேகதே³ஹநிலயை:ஸ்வச்ச²ந்த³மாத்மேச்ச²யா ।
தத்³த்³யோதம் பத³ஶாம்ப⁴வம் து சரணம் தீ³பாங்குரக்³ராஹிணம்
ப்ரத்யக்ஷாக்ஷரவிக்³ரஹம் கு³ருபத³ம் த்⁴யாயேத்³விபு⁴ம் ஶாஶ்வதம் ॥
மம சதுர்வித⁴புருஷார்த²ஸித்³த்⁴யர்தே² ஜபே விநியோக:³ ।

॥ அத²ஶ்ரீகு³ருகீ³தா ॥
ஸூத உவாச -

கைலாஸ ஶிக²ரே ரம்யே ப⁴க்திஸந்தா⁴நநாயகம் ।
ப்ரணம்ய பார்வதீ ப⁴க்த்யா ஶங்கரம் பர்யப்ரு’ச்ச²த ॥ 1॥
ஶ்ரீ தே³வ்யுவாச -

ௐ நமோ தே³வதே³வேஶ பராத்பரஜக³த்³கு³ரோ ।
ஸதா³ஶிவ மஹாதே³வ கு³ருதீ³க்ஷாம் ப்ரதே³ஹி மே ॥ 2॥
கேந மார்கே³ண போ⁴ ஸ்வாமிந் தே³ஹி ப்³ரஹ்மமயோ ப⁴வேத் ।
த்வம் க்ரு’பாம் குரு மே ஸ்வாமிந் நமாமி சரணௌ தவ ॥ 3॥
ஈஶ்வர உவாச -

மமரூபாஸி தே³வி த்வம் த்வத்ப்ரீத்யர்த²ம் வதா³ம்யஹம் ।

லோகோபகாரக: ப்ரஶ்நோ ந கேநாபி க்ரு’த: புரா ॥ 4॥
து³ர்லப⁴ம் த்ரிஷு லோகேஷு தச்ச்²ரு’ணுஷ்வ வதா³ம்யஹம் ।
கு³ரும் விநா ப்³ரஹ்ம நாந்யத்ஸத்யம் ஸத்யம் வராநநே ॥ 5॥
வேத³ஶாஸ்த்ரபுராணாநி இதிஹாஸாதி³காநி ச ।
மந்த்ரயந்த்ராதி³வித்³யாஶ்ச ஸ்ம்ரு’திருச்சாடநாதி³கம் ॥ 6॥
ஶைவஶாக்தாக³மாதீ³நி அந்யாநி விவிதா⁴நி ச ।
அபப்⁴ரம்ஶகராணீஹ ஜீவாநாம் ப்⁴ராந்தசேதஸாம் ॥ 7॥
யஜ்ஞோ வ்ரதம் தபோ தா³நம் ஜபஸ்தீர்த²ம் ததை²வ ச ।
கு³ருதத்த்வமவிஜ்ஞாய மூடா⁴ஸ்தே சரதே ஜநா: ॥ 8॥
கு³ருர்பு³த்³த்⁴யாத்மநோ நாந்யத் ஸத்யம் ஸத்யம் ந ஸம்ஶய: ।
தல்லாபா⁴ர்த²ம் ப்ரயத்நஸ்து கர்தவ்யோ ஹி மநீஷிபி: ⁴ ॥ 9॥
கூ³ட⁴ வித்³யா ஜக³ந்மாயா தே³ஹே சாஜ்ஞாநஸம்ப⁴வா ।
உத³யோ யத்ப்ரகாஶேந கு³ருஶப்³தே³ந கத்²யதே ॥ 10॥
ஸர்வபாபவிஶுத்³தா⁴த்மா ஶ்ரீகு³ரோ: பாத³ஸேவநாத் ।
தே³ஹீ ப்³ரஹ்ம ப⁴வேத்³யஸ்மாத்த்வத்க்ரு’பார்த²ம் வதா³மி தே ॥ 11॥
கு³ருபாதா³ம்பு³ஜம் ஸ்ம்ரு’த்வா ஜலம் ஶிரஸி தா⁴ரயேத் ।
ஸர்வதீர்தா²வகா³ஹஸ்ய ஸம்ப்ராப்நோதி ப²லம் நர: ॥ 12॥
ஶோஷணம் பாபபங்கஸ்ய தீ³பநம் ஜ்ஞாநதேஜஸாம் ।
கு³ருபாதோ³த³கம் ஸம்யக் ஸம்ஸாரார்ணவதாரகம் ॥ 13॥
அஜ்ஞாநமூலஹரணம் ஜந்ம கர்ம நிவாரணம் ।
ஜ்ஞாநவைராக்³யஸித்³த்⁴யர்த²ம் கு³ருபாதோ³த³கம் பிபே³த் ॥ 14॥
கு³ரோ: பாதோ³த³கம் பீத்வா கு³ரோருச்சி²ஷ்டபோ⁴ஜநம் ।
கு³ருமூர்தே:ஸதா³ த்⁴யாநம் கு³ருமந்த்ரம் ஸதா³ ஜபேத் ॥ 15॥
காஶீ க்ஷேத்ரம் தந்நிவாஸோ ஜாஹ்நவீ சரணோத³கம் ।
கு³ருர்விஶ்வேஶ்வர:ஸாக்ஷாத் தாரகம் ப்³ரஹ்ம நிஶ்சிதம் ॥ 16॥
கு³ரோ: பாதோ³த³கம் யத்து க³யாऽஸௌ ஸோऽக்ஷயோ வட: ।
தீர்த²ராஜ: ப்ரயாக³ஶ்ச கு³ருமூர்த்யை நமோ நம: ॥ 17॥

கு³ருமூர்திம் ஸ்மரேந்நித்யம் கு³ருநாம ஸதா³ ஜபேத் ।
கு³ரோராஜ்ஞாம் ப்ரகுர்வீத கு³ரோரந்யந்ந பா⁴வயேத் ॥ 18॥
கு³ருவக்த்ரஸ்தி²தம் ப்³ரஹ்ம ப்ராப்யதே தத்ப்ரஸாத³த: ।
கு³ரோர்த்⁴யாநம் ஸதா³குர்யாத்குலஸ்த்ரீ ஸ்வபதேர்யதா² ॥ 19॥
ஸ்வாஶ்ரமம் ச ஸ்வஜாதிம் ச ஸ்வகீர்திபுஷ்டிவர்த⁴நம் ।
ஏதத்ஸர்வம் பரித்யஜ்ய கு³ரோரந்யந்ந பா⁴வயேத் ॥ 20॥
அநந்யாஶ்சிந்தயந்தோ மாம் ஸுலப⁴ம் பரமம் பத³ம் ।
தஸ்மாத் ஸர்வப்ரயத்நேந கு³ரோராராத⁴நம் குரு ॥ 21॥
த்ரைலோக்யே ஸ்பு²டவக்தாரோ தே³வாத்³யஸுரபந்நகா:³ ।
கு³ருவக்த்ரஸ்தி²தா வித்³யா கு³ருப⁴க்த்யா து லப்⁴யதே ॥ 22॥
கு³காரஸ்த்வந்த⁴காரஶ்ச ருகாரஸ்தேஜ உச்யதே ।
அஜ்ஞாநக்³ராஸகம் ப்³ரஹ்ம கு³ருரேவ ந ஸம்ஶய: ॥ 23॥
கு³கார: ப்ரத²மோ வர்ணோ மாயாதி³கு³ணபா⁴ஸக: ।
ருகாரோ த்³விதீயோ ப்³ரஹ்ம மாயா ப்⁴ராந்தி விநாஶநம் ॥ 24॥
ஏவம் கு³ருபத³ம் ஶ்ரேஷ்ட²ம் தே³வாநாமபி து³ர்லப⁴ம் ।
ஹாஹா ஹூஹூ க³ணைஶ்சைவ க³ந்த⁴ர்வைஶ்ச ப்ரபூஜ்யதே ॥ 25॥
த்⁴ருவம் தேஷாம் ச ஸர்வேஷாம் நாஸ்தி தத்த்வம் கு³ரோ: பரம் ।
ஆஸநம் ஶயநம் வஸ்த்ரம் பூ⁴ஷணம் வாஹநாதி³கம் ॥ 26॥
ஸாத⁴கேந ப்ரதா³தவ்யம் கு³ருஸந்தோஷகாரகம் ।
கு³ரோராராத⁴நம் கார்யம் ஸ்வஜீவித்வம் நிவேத³யேத் ॥ 27॥
கர்மணா மநஸா வாசா நித்யமாராத⁴யேத்³கு³ரும் ।
தீ³ர்க⁴த³ண்ட³ம் நமஸ்க்ரு’த்ய நிர்லஜ்ஜோ கு³ருஸந்நிதௌ⁴ ॥ 28॥
ஶரீரமிந்த்³ரியம் ப்ராணாம் ஸத்³கு³ருப்⁴யோ நிவேத³யேத் ।
ஆத்மதா³ராதி³கம் ஸர்வம் ஸத்³கு³ருப்⁴யோ நிவேத³யேத் ॥ 29॥
க்ரு’மிகீடப⁴ஸ்மவிஷ்டா² து³ர்க³ந்தி⁴மலமூத்ரகம் ।
ஶ்லேஷ்மரக்தம் த்வசா மாம்ஸம் வஞ்சயேந்ந வராநநே ॥ 30॥
ஸம்ஸாரவ்ரு’க்ஷமாரூடா: ⁴ பதந்தோ நரகார்ணவே ।
யேந சைவோத்³த்⁴ரு’தா:ஸர்வே தஸ்மை ஶ்ரீகு³ரவே நம: ॥ 31॥

கு³ருர்ப்³ரஹ்மா கு³ருர்விஷ்ணுர்கு³ருர்தே³வோ மஹேஶ்வர: ।
கு³ருரேவ பரப்³ரஹ்ம தஸ்மை ஶ்ரீகு³ரவே நம: ॥ 32॥
ஹேதவே ஜக³தாமேவ ஸம்ஸாரார்ணவஸேதவே ।
ப்ரப⁴வே ஸர்வவித்³யாநாம் ஶம்ப⁴வே கு³ரவே நம: ॥ 33॥
அஜ்ஞாநதிமிராந்த⁴ஸ்ய ஜ்ஞாநாஞ்ஜநஶலாகயா ।
சக்ஷுருந்மீலிதம் யேந தஸ்மை ஶ்ரீகு³ரவே நம: ॥ 34॥
த்வம் பிதா த்வம் ச மே மாதா த்வம் ப³ந்து⁴ஸ்த்வம் ச தே³வதா ।
ஸம்ஸாரப்ரதிபோ³தா⁴ர்த²ம் தஸ்மை ஶ்ரீகு³ரவே நம: ॥ 35॥
யத்ஸத்யேந ஜக³த்ஸத்யம் யத்ப்ரகாஶேந பா⁴தி தத் ।
யதா³நந்தே³ந நந்த³ந்தி தஸ்மை ஶ்ரீகு³ரவே நம: ॥ 36॥
யஸ்ய ஸ்தி²த்யா ஸத்யமித³ம் யத்³பா⁴தி பா⁴நுரூபத: ।
ப்ரியம் புத்ரதி³ யத்ப்ரீத்யா தஸ்மை ஶ்ரீகு³ரவே நம: ॥ 37॥
யேந சேதயதே ஹீத³ம் சித்தம் சேதயதே ந யம் ।
ஜாக்³ரத்ஸ்வப்நஸுஷுப்த்யாதி³ தஸ்மை ஶ்ரீகு³ரவே நம: ॥ 38॥
யஸ்ய ஜ்ஞாநாதி³த³ம் விஶ்வம் ந த்³ரு’ஶ்யம் பி⁴ந்நபே⁴த³த: ।
ஸதே³கரூபரூபாய தஸ்மை ஶ்ரீகு³ரவே நம: ॥ 39॥
யஸ்யாமதம் தஸ்ய மதம் மதம் யஸ்ய ந வேத³ஸ: ।
அநந்யபா⁴வ பா⁴வாய தஸ்மை ஶ்ரீகு³ரவே நம: ॥ 40॥
யஸ்ய காரணரூபஸ்ய கார்யரூபேண பா⁴தி யத் ।
கார்யகாரணரூபாய தஸ்மை ஶ்ரீகு³ரவே நம: ॥ 41॥
நாநாரூபமித³ம் ஸர்வம் ந கேநாப்யஸ்தி பி⁴ந்நதா ।
கார்யகாரணதா சைவ தஸ்மை ஶ்ரீகு³ரவே நம: ॥ 42॥
யத³ங்க்⁴ரிகமலத்³வந்த்³வம் த்³வந்த்³வதாபநிவாரகம் ।
தாரகம் ஸர்வதா³ऽபத்³ப்⁴ய:ஶ்ரீகு³ரும் ப்ரணமாம்யஹம் ॥ 43॥
ஶிவே க்ருத்³தே⁴ கு³ருஸ்த்ராதா கு³ரௌ க்ருத்³தே⁴ ஶிவோ ந ஹி ।
தஸ்மாத் ஸர்வப்ரயத்நேந ஶ்ரீகு³ரும் ஶரணம் வ்ரஜேத் ॥ 44॥
வந்தே³கு³ருபத³த்³வந்த்³வம் வாங்மநஶ்சித்தகோ³சரம்

ஶ்வேதரக்தப்ரபா⁴பி⁴ந்நம் ஶிவஶக்த்யாத்மகம் பரம் ॥ 45॥
கு³காரம் ச கு³ணாதீதம் ருகாரம் ரூபவர்ஜிதம் ।
கு³ணாதீதஸ்வரூபம் ச யோ த³த்³யாத்ஸ கு³ரு:ஸ்ம்ரு’த: ॥ 46॥
அத்ரிநேத்ர:ஸர்வஸாக்ஷீ அசதுர்பா³ஹுரச்யுத: ।
அசதுர்வத³நோ ப்³ரஹ்மா ஶ்ரீகு³ரு: கதி²த: ப்ரியே ॥ 47॥
அயம் மயாஞ்ஜலிர்ப³த்³தோ⁴ த³யா ஸாக³ரவ்ரு’த்³த⁴யே ।
யத³நுக்³ரஹதோ ஜந்துஶ்சித்ரஸம்ஸாரமுக்திபா⁴க் ॥ 48॥
ஶ்ரீகு³ரோ: பரமம் ரூபம் விவேகசக்ஷுஷோऽம்ரு’தம் ।
மந்த³பா⁴க்³யா ந பஶ்யந்தி அந்தா: ⁴ ஸூர்யோத³யம் யதா² ॥ 49॥
ஶ்ரீநாத²சரணத்³வந்த்³வம் யஸ்யாம் தி³ஶி விராஜதே ।
தஸ்யை தி³ஶே நமஸ்குர்யாத்³ ப⁴க்த்யா ப்ரதிதி³நம் ப்ரியே ॥ 50॥
தஸ்யை தி³ஶே ஸததமஞ்ஜலிரேஷ ஆர்யே

ப்ரக்ஷிப்யதே முக²ரிதோ மது⁴பைர்பு³தை⁴ஶ்ச ।
ஜாக³ர்தி யத்ர ப⁴க³வாந்கு³ருசக்ரவர்தீ

விஶ்வோத³ய ப்ரலயநாடகநித்யஸாக்ஷீ ॥ 51॥
ஶ்ரீநாதா²தி³கு³ருத்ரயம் க³ணபதிம் பீட²த்ரயம் பை⁴ரவம்

ஸித்³தௌ⁴க⁴ம் ப³டுகத்ரயம் பத³யுக³ம் தூ³தீக்ரமம் மண்ட³லம் ।
வீராந்த்³வ்யஷ்டசதுஷ்க ஷஷ்டி நவகம் வீராவலீ பஞ்சகம்

ஶ்ரீமந்மாலிநிமந்த்ரராஜஸஹிதம் வந்தே³கு³ரோர்மண்ட³லம் ॥ 52॥
அப்⁴யஸ்தை:ஸகலை:ஸுதீ³ர்க⁴மநிலைர்வ்யாதி⁴ப்ரதை³ர்து³ஷ்கரை:
ப்ராணாயாமஶதைரநேககரணைர்து:³கா²த்மகைர்து³ர்ஜயை: ।

யஸ்மிந்நப்⁴யுதி³தே விநஶ்யதி ப³லீ வாயு:ஸ்வயம் தத்க்ஷணாத்
ப்ராப்தும் தத்ஸஹஜம் ஸ்வபா⁴வமநிஶம் ஸேவத்⁴வமேகம் கு³ரும் ॥ 53॥

ஸ்வதே³ஶிகஸ்யைவ ஶரீரசிந்தநம்
ப⁴வேத³நந்தஸ்ய ஶிவஸ்ய சிந்தநம் ।

ஸ்வதே³ஶிகஸ்யைவ ச நாமகீர்தநம்
ப⁴வேத³நந்தஸ்ய ஶிவஸ்ய கீர்தநம் ॥ 54॥

யத்பாத³ரேணுகணிகா காபி ஸம்ஸாரவாரிதே: ⁴ ।
ஸேதுப³ந்தா⁴யதே நாத²ம் தே³ஶிகம் தமுபாஸ்மஹே ॥ 55॥

யஸ்மாத³நுக்³ரஹம் லப்³த்⁴வா மஹத³ஜ்ஞாநமுத்ஸ்ரு’ஜேத் ।
தஸ்மை ஶ்ரீதே³ஶிகேந்த்³ராய நமஶ்சாபீ⁴ஷ்டஸித்³த⁴யே ॥ 56॥
பாதா³ப்³ஜம் ஸர்வஸம்ஸாரதா³வாநலவிநாஶகம் ।
ப்³ரஹ்மரந்த்⁴ரே ஸிதாம்போ⁴ஜமத்⁴யஸ்த²ம் சந்த்³ரமண்ட³லே ॥ 57॥
அகதா²தி³த்ரிரேகா²ப்³ஜே ஸஹஸ்ரத³லமண்ட³லே ।
ஹம்ஸபார்ஶ்வத்ரிகோணே ச ஸ்மரேத்தந்மத்⁴யக³ம் கு³ரும் ॥ 58॥
ஸகலபு⁴வநஸ்ரு’ஷ்டி: கல்பிதாஶேஷபுஷ்டி:
நிகி²லநிக³மத்³ரு’ஷ்டி:ஸம்பதா³ம் வ்யர்த²த்³ரு’ஷ்டி: ।

அவகு³ணபரிமார்ஷ்டிஸ்தத்பதா³ர்தை²கத்³ரு’ஷ்டி:
ப⁴வ கு³ணபரமேஷ்டிர்மோக்ஷமார்கை³கத்³ரு’ஷ்டி: ॥ 59॥

ஸகலபு⁴வநரங்க³ஸ்தா²பநா ஸ்தம்ப⁴யஷ்டி:
ஸகருணரஸவ்ரு’ஷ்டிஸ்தத்த்வமாலாஸமஷ்டி: ।

ஸகலஸமயஸ்ரு’ஷ்டி:ஸச்சிதா³நந்த³த்³ரு’ஷ்டிர்-
நிவஸது மயி நித்யம் ஶ்ரீகு³ரோர்தி³வ்யத்³ரு’ஷ்டி: ॥ 60॥

அக்³நிஶுத்³த⁴ஸமம் தாத ஜ்வாலா பரிசகாதி⁴யா ।
மந்த்ரராஜமிமம் மந்யேऽஹர்நிஶம் பாது ம்ரு’த்யுத: ॥ 61॥
ததே³ஜதி தந்நைஜதி தத்³தூ³ரே தத்ஸமீபகே ।
தத³ந்தரஸ்ய ஸர்வஸ்ய தது³ஸர்வஸ்ய பா³ஹ்யத: ॥ 62॥
அஜோऽஹமஜரோऽஹம் ச அநாதி³நித⁴ந:ஸ்வயம் ।
அவிகாரஶ்சிதா³நந்த³அணீயாந்மஹதோ மஹாந் ॥ 63॥
அபூர்வாணாம் பரம் நித்யம் ஸ்வயஞ்ஜ்யோதிர்நிராமயம் ।
விரஜம் பரமாகாஶம் த்⁴ருவமாநந்த³மவ்யயம் ॥ 64॥
ஶ்ருதி: ப்ரத்யக்ஷமைதிஹ்யமநுமாநஶ்சதுஷ்டயம் ।
யஸ்ய சாத்மதபோ வேத³ தே³ஶிகம் ச ஸதா³ஸ்மரேத் ॥ 65॥
மநுஞ்ச யத்³ப⁴வம் கார்யம் தத்³வதா³மி மஹாமதே ।
ஸாது⁴த்வம் ச மயா த்³ரு’ஷ்ட்வா த்வயி திஷ்ட²தி ஸாம்ப்ரதம் ॥ 66॥
அக²ண்ட³மண்ட³லாகாரம் வ்யாப்தம் யேந சராசரம் ।

தத்பத³ம் த³ர்ஶிதம் யேந தஸ்மை ஶ்ரீகு³ரவே நம: ॥ 67॥
ஸர்வஶ்ருதிஶிரோரத்நவிராஜிதபதா³ம்பு³ஜ: ।
வேதா³ந்தாம்பு³ஜஸூர்யோ யஸ்தஸ்மை ஶ்ரீகு³ரவே நம: ॥ 68॥
யஸ்ய ஸ்மரணமாத்ரேண ஜ்ஞாநமுத்பத்³யதே ஸ்வயம் ।
ய ஏவ ஸர்வ ஸம்ப்ராப்திஸ்தஸ்மை ஶ்ரீகு³ரவே நம: ॥ 69॥
சைதந்யம் ஶாஶ்வதம் ஶாந்தம் வ்யோமாதீதம் நிரஞ்ஜநம் ।
நாத³பி³ந்து³கலாதீதம் தஸ்மை ஶ்ரீகு³ரவே நம: ॥ 70॥
ஸ்தா²வரம் ஜங்க³மம் சைவ ததா²சைவ சராசரம் ।
வ்யாப்தம் யேந ஜக³த்ஸர்வம் தஸ்மை ஶ்ரீகு³ரவே நம: ॥ 71॥
ஜ்ஞாநஶக்திஸமாரூட⁴ஸ்தத்த்வமாலா விபூ⁴ஷித: ।
பு⁴க்திமுக்திப்ரதா³தா யஸ்தஸ்மை ஶ்ரீகு³ரவே நம: ॥ 72॥
அநேகஜந்மஸம்ப்ராப்தஸர்வகர்மவிதா³ஹிநே ।
ஸ்வாத்மஜ்ஞாநப்ரபா⁴வேண தஸ்மை ஶ்ரீகு³ரவே நம: ॥ 73॥
ந கு³ரோரதி⁴கம் தத்த்வம் ந கு³ரோரதி⁴கம் தப: ।
தத்த்வம் ஜ்ஞாநாத்பரம் நாஸ்தி தஸ்மை ஶ்ரீகு³ரவே நம: ॥ 74॥
மந்நாத:²ஶ்ரீஜக³ந்நாதோ² மத்³கு³ருஸ்த்ரிஜக³த்³கு³ரு: ।
மமாத்மா ஸர்வபூ⁴தாத்மா தஸ்மை ஶ்ரீகு³ரவே நம: ॥ 75॥
த்⁴யாநமூலம் கு³ரோர்மூர்தி: பூஜாமூலம் கு³ரோ: பத³ம் ।
மந்த்ரமூலம் கு³ரோர்வாக்யம் மோக்ஷமூலம் கு³ரோ: க்ரு’பா ॥ 76॥
கு³ருராதி³ரநாதி³ஶ்ச கு³ரு: பரமதை³வதம் ।
கு³ரோ: பரதரம் நாஸ்தி தஸ்மை ஶ்ரீகு³ரவே நம: ॥ 77॥
ஸப்தஸாக³ரபர்யந்த தீர்த²ஸ்நாநாதி³கம் ப²லம் ।
கு³ரோரங்க்⁴ரிபயோபி³ந்து³ஸஹஸ்ராம்ஶே ந து³ர்லப⁴ம் ॥ 78॥
ஹரௌ ருஷ்டே கு³ருஸ்த்ராதா கு³ரௌ ருஷ்டே ந கஶ்சந ।
தஸ்மாத்ஸர்வப்ரயத்நேந ஶ்ரீகு³ரும் ஶரணம் வ்ரஜேத் ॥ 79॥
கு³ருரேவ ஜக³த்ஸர்வம் ப்³ரஹ்மவிஷ்ணுஶிவாத்மகம் ।
கு³ரோ: பரதரம் நாஸ்தி தஸ்மாத்ஸம்பூஜயேத்³கு³ரும் ॥ 80॥

ஜ்ஞாநம் விஜ்ஞாநஸஹிதம் லப்⁴யதே கு³ருப⁴க்தித: ।
கு³ரோ: பரதரம் நாஸ்தி த்⁴யேயோऽஸௌ கு³ருமார்கி³பி: ⁴ ॥ 81॥
யஸ்மாத்பரதரம் நாஸ்தி நேதி நேதீதி வை ஶ்ருதி: ।
மநஸா வசஸா சைவ நித்யமாராத⁴யேத்³கு³ரும் ॥ 82॥
கு³ரோ: க்ரு’பா ப்ரஸாதே³ந ப்³ரஹ்மவிஷ்ணுஸதா³ஶிவா: ।
ஸமர்தா:² ப்ரப⁴வாதௌ³ ச கேவலம் கு³ருஸேவயா ॥ 83॥
தே³வகிந்நரக³ந்த⁴ர்வா: பிதரோ யக்ஷசாரணா: ।
முநயோऽபி ந ஜாநந்தி கு³ருஶுஶ்ரூஷணே விதி⁴ம் ॥ 84॥
மஹாஹங்காரக³ர்வேண தபோவித்³யாப³லாந்விதா: ।
ஸம்ஸாரகுஹராவர்தே க⁴டயந்த்ரே யதா² க⁴டா: ॥ 85॥
ந முக்தா தே³வக³ந்த⁴ர்வா: பிதரோ யக்ஷகிந்நரா: ।
ரு’ஷய:ஸர்வஸித்³தா⁴ஶ்ச கு³ருஸேவா பராங்முகா:² ॥ 86॥
த்⁴யாநம் ஶ‍்ரு’ணு மஹாதே³வி ஸர்வாநந்த³ப்ரதா³யகம் ।
ஸர்வஸௌக்²யகரம் நித்யம் பு⁴க்திமுக்திவிதா⁴யகம் ॥ 87॥
ஶ்ரீமத்பரப்³ரஹ்ம கு³ரும் ஸ்மராமி

ஶ்ரீமத்பரப்³ரஹ்ம கு³ரும் வதா³மி ।
ஶ்ரீமத்பரப்³ரஹ்ம கு³ரும் நமாமி

ஶ்ரீமத்பரப்³ரஹ்ம கு³ரும் ப⁴ஜாமி ॥ 88॥
ப்³ரஹ்மாநந்த³ம் பரமஸுக²த³ம் கேவலம் ஜ்ஞாநமூர்திம்

த்³வந்த்³வாதீதம் க³க³நஸத்³ரு’ஶம் தத்த்வமஸ்யாதி³லக்ஷ்யம் ।
ஏகம் நித்யம் விமலமசலம் ஸர்வதீ⁴ஸாக்ஷிபூ⁴தம்

பா⁴வாதீதம் த்ரிகு³ணரஹிதம் ஸத்³கு³ரும் தம் நமாமி ॥ 89॥
நித்யம் ஶுத்³த⁴ம் நிராபா⁴ஸம் நிராகாரம் நிரஞ்ஜநம் ।
நித்யபோ³த⁴ம் சிதா³நந்த³ம் கு³ரும் ப்³ரஹ்ம நமாம்யஹம் ॥ 90॥
ஹ்ரு’த³ம்பு³ஜே கர்ணிகமத்⁴யஸம்ஸ்தே²
ஸிம்ஹாஸநே ஸம்ஸ்தி²ததி³வ்யமூர்திம் ।

த்⁴யாயேத்³கு³ரும் சந்த்³ரகலாப்ரகாஶம்
சித்புஸ்தகாபீ⁴ஷ்டவரம் த³தா⁴நம் ॥ 91॥

ஶ்வேதாம்ப³ரம் ஶ்வேதவிலேபபுஷ்பம்
முக்தாவிபூ⁴ஷம் முதி³தம் த்³விநேத்ரம் ।

வாமாங்கபீட²ஸ்தி²ததி³வ்யஶக்திம்
மந்த³ஸ்மிதம் ஸாந்த்³ரக்ரு’பாநிதா⁴நம் ॥ 92॥

ஆநந்த³மாநந்த³கரம் ப்ரஸந்நம்
ஜ்ஞாநஸ்வரூபம் நிஜபோ³த⁴யுக்தம் ।

யோகீ³ந்த்³ரமீட்³யம் ப⁴வரோக³வைத்³யம்
ஶ்ரீமத்³கு³ரும் நித்யமஹம் நமாமி ॥ 93॥

யஸ்மிந்ஸ்ரு’ஷ்டிஸ்தி²தித்⁴வம்ஸநிக்³ரஹாநுக்³ரஹாத்மகம் ।
க்ரு’த்யம் பஞ்சவித⁴ம் ஶஶ்வத்³பா⁴ஸதே தம் நமாம்யஹம் ॥ 94॥
ப்ராத: ஶிரஸி ஶுக்லாப்³ஜே த்³விநேத்ரம் த்³விபு⁴ஜம் கு³ரும் ।
வராப⁴யயுதம் ஶாந்தம் ஸ்மரேத்தம் நாமபூர்வகம் ॥ 95॥
ந கு³ரோரதி⁴கம் ந கு³ரோரதி⁴கம்

ந கு³ரோரதி⁴கம் ந கு³ரோரதி⁴கம் ।
ஶிவஶாஸநத: ஶிவஶாஸநத:
ஶிவஶாஸநத: ஶிவஶாஸநத: ॥ 96॥

இத³மேவ ஶிவம் த்வித³மேவ ஶிவம்
த்வித³மேவ ஶிவம் த்வித³மேவ ஶிவம் ।

மம ஶாஸநதோ மம ஶாஸநதோ
மம ஶாஸநதோ மம ஶாஸநத: ॥ 97॥

ஏவம்வித⁴ம் கு³ரும் த்⁴யாத்வா ஜ்ஞாநமுத்பத்³யதே ஸ்வயம் ।
தத்ஸத்³கு³ருப்ரஸாதே³ந முக்தோऽஹமிதி பா⁴வயேத் ॥ 98॥
கு³ருத³ர்ஶிதமார்கே³ண மந:ஶுத்³தி⁴ம் து காரயேத் ।
அநித்யம் க²ண்ட³யேத்ஸர்வம் யத்கிஞ்சிதா³த்மகோ³சரம் ॥ 99॥
ஜ்ஞேயம் ஸர்வஸ்வரூபம் ச ஜ்ஞாநம் ச மந உச்யதே ।
ஜ்ஞாநம் ஜ்ஞேயஸமம் குர்யாந் நாந்ய: பந்தா² த்³விதீயக: ॥ 100॥
ஏவம் ஶ்ருத்வா மஹாதே³வி கு³ருநிந்தா³ம் கரோதி ய: ।
ஸ யாதி நரகம் கோ⁴ரம் யாவச்சந்த்³ரதி³வாகரௌ ॥ 101॥
யாவத்கல்பாந்தகோ தே³ஹஸ்தாவதே³வ கு³ரும் ஸ்மரேத் ।

கு³ருலோபோ ந கர்தவ்ய:ஸ்வச்ச²ந்தோ³ யதி³ வா ப⁴வேத் ॥ 102॥
ஹுங்காரேண ந வக்தவ்யம் ப்ராஜ்ஞை: ஶிஷ்யை: கத²ஞ்சந ।
கு³ரோரக்³ரே ந வக்தவ்யமஸத்யம் ச கதா³சந ॥ 103॥
கு³ரும் த்வங்க்ரு’த்ய ஹுங்க்ரு’த்ய கு³ரும் நிர்ஜித்ய வாத³த: ।
அரண்யே நிர்ஜலே தே³ஶே ஸ ப⁴வேத்³ப்³ரஹ்மராக்ஷஸ: ॥ 104॥
முநிபி: ⁴ பந்நகை³ர்வாऽபி ஸுரைர்வா ஶாபிதோ யதி³ ।
காலம்ரு’த்யுப⁴யாத்³வாபி கு³ரூ ரக்ஷதி பார்வதி ॥ 105॥
அஶக்தா ஹி ஸுராத்³யாஶ்ச அஶக்தா முநயஸ்ததா² ।
கு³ருஶாபேந தே ஶீக்⁴ரம் க்ஷயம் யாந்தி ந ஸம்ஶய: ॥ 106॥
மந்த்ரராஜமித³ம் தே³வி கு³ருரித்யக்ஷரத்³வயம் ।
ஸ்ம்ரு’திவேதா³ர்த²வாக்யேந கு³ரு:ஸாக்ஷாத்பரம் பத³ம் ॥ 107॥
ஶ்ருதிஸ்ம்ரு’தீ அவிஜ்ஞாய கேவலம் கு³ருஸேவகா: ।
தே வை ஸம்ந்யாஸிந: ப்ரோக்தா இதரே வேஷதா⁴ரிண: ॥ 108॥
நித்யம் ப்³ரஹ்ம நிராகாரம் நிர்கு³ணம் போ³த⁴யேத் பரம் ।
ஸர்வம் ப்³ரஹ்ம நிராபா⁴ஸம் தீ³போ தீ³பாந்தரம் யதா² ॥ 109॥
கு³ரோ: க்ரு’பாப்ரஸாதே³ந ஆத்மாராமம் நிரீக்ஷயேத் ।
அநேந கு³ருமார்கே³ண ஸ்வாத்மஜ்ஞாநம் ப்ரவர்ததே ॥ 110॥
ஆப்³ரஹ்ம ஸ்தம்ப³பர்யந்தம் பரமாத்மஸ்வரூபகம் ।
ஸ்தா²வரம் ஜங்க³மம் சைவ ப்ரணமாமி ஜக³ந்மயம் ॥ 111॥
வந்தே³ऽஹம் ஸச்சிதா³நந்த³ம் பே⁴தா³தீதம் ஸதா³கு³ரும் ।
நித்யம் பூர்ணம் நிராகாரம் நிர்கு³ணம் ஸ்வாத்மஸம்ஸ்தி²தம் ॥ 112॥
பராத்பரதரம் த்⁴யேயம் நித்யமாநந்த³காரகம் ।
ஹ்ரு’த³யாகாஶமத்⁴யஸ்த²ம் ஶுத்³த⁴ஸ்ப²டிகஸந்நிப⁴ம் ॥ 113॥
ஸ்ப²டிகப்ரதிமாரூபம் த்³ரு’ஶ்யதே த³ர்பணே யதா² ।
ததா²த்மநி சிதா³காரமாநந்த³ம் ஸோऽஹமித்யுத ॥ 114॥
அங்கு³ஷ்ட²மாத்ரபுருஷம் த்⁴யாயதஶ்சிந்மயம் ஹ்ரு’தி³ ।
தத்ர ஸ்பு²ரதி பா⁴வோ ய: ஶ‍்ரு’ணு தம் கத²யாம்யஹம் ॥ 115॥

அகோ³சரம் ததா²ऽக³ம்யம் நாமரூபவிவர்ஜிதம் ।
நி:ஶப்³த³ம் தத்³விஜாநீயாத் ஸ்வபா⁴வம் ப்³ரஹ்ம பார்வதி ॥ 116॥
யதா² க³ந்த: ⁴ ஸ்வபா⁴வேந கர்பூரகுஸுமாதி³ஷு ।
ஶீதோஷ்ணாதி³ஸ்வபா⁴வேந ததா² ப்³ரஹ்ம ச ஶாஶ்வதம் ॥ 117॥
ஸ்வயம் ததா²விதோ⁴ பூ⁴த்வா ஸ்தா²தவ்யம் யத்ரகுத்ரசித் ।
கீடப்⁴ரமரவத்தத்ர த்⁴யாநம் ப⁴வதி தாத்³ரு’ஶம் ॥ 118॥
கு³ருத்⁴யாநம் ததா² க்ரு’த்வா ஸ்வயம் ப்³ரஹ்மமயோ ப⁴வேத் ।
பிண்டே³ பதே³ ததா²ரூபே முக்தோऽஸௌ நாத்ர ஸம்ஶய: ॥ 119॥
ஶ்ரீ பார்வத்யுவாச -

பிண்ட³ம் கிம் து மஹாதே³வ பத³ம் கிம் ஸமுதா³ஹ்ரு’தம் ।
ரூபாதீதம் ச ரூபம் கிமேததா³க்²யாஹி ஶங்கர ॥ 120॥
ஶ்ரீ மஹாதே³வ உவாச -

பிண்ட³ம் குண்ட³லிநீஶக்தி: பத³ம் ஹம்ஸமுதா³ஹ்ரு’தம் ।
ரூபம் பி³ந்து³ரிதி ஜ்ஞேயம் ரூபாதீதம் நிரஞ்ஜநம் ॥ 121॥
பிண்டே³முக்தா பதே³முக்தா ரூபே முக்தா வராநநே ।
ரூபாதீதே து யே முக்தாஸ்தே முக்தா நாத்ர ஸம்ஶய: ॥ 122॥
ஸ்வயம் ஸர்வமயோ பூ⁴த்வா பரம் தத்த்வம் விலோகயேத் ।
பராத்பரதரம் நாந்யத் ஸர்வமேதந்நிராலயம் ॥ 123॥
தஸ்யாவலோகநம் ப்ராப்ய ஸர்வஸங்க³விவர்ஜித: ।
ஏகாகீ நி:ஸ்ப்ரு’ஹ: ஶாந்தஸ்திஷ்டா²ஸேத்தத்ப்ரஸாத³த: ॥ 124॥
லப்³த⁴ம் வாऽத² ந லப்³த⁴ம் வா ஸ்வல்பம் வா ப³ஹுலம் ததா² ।
நிஷ்காமேநைவ போ⁴க்தவ்யம் ஸதா³ஸந்துஷ்டசேதஸா ॥ 125॥
ஸர்வஜ்ஞபத³மித்யாஹுர்தே³ஹீ ஸர்வமயோ பு³தா: ⁴ ।
ஸதா³நந்த:³ஸதா³ ஶாந்தோ ரமதே யத்ரகுத்ரசித் ॥ 126॥
யத்ரைவ திஷ்ட²தே ஸோऽபி ஸ தே³ஶ: புண்யபா⁴ஜநம் ।
முக்தஸ்ய லக்ஷணம் தே³வி தவாக்³ரே கதி²தம் மயா ॥ 127॥
உபதே³ஶஸ்ததா² தே³வி கு³ருமார்கே³ண முக்தித:³ ।
கு³ருப⁴க்திஸ்ததா² த்⁴யாநம் ஸகலம் தவ கீர்திதம் ॥ 128॥

அநேந யத்³ப⁴வேத்கார்யம் தத்³வதா³மி மஹாமதே ।
லோகோபகாரகம் தே³வி லௌகிகம் து ந பா⁴வயேத் ॥ 129॥
லௌகிகாத்கர்மணோ யாந்தி ஜ்ஞாநஹீநா ப⁴வார்ணவம் ।
ஜ்ஞாநீ து பா⁴வயேத்ஸர்வம் கர்ம நிஷ்கர்ம யத்க்ரு’தம் ॥ 130॥
இத³ம் து ப⁴க்திபா⁴வேந பட²தே ஶ‍்ரு’ணுதே யதி³ ।
லிகி²த்வா தத்ப்ரதா³தவ்யம் தத்ஸர்வம் ஸப²லம் ப⁴வேத் ॥ 131॥
கு³ருகீ³தாத்மகம் தே³வி ஶுத்³த⁴தத்த்வம் மயோதி³தம் ।
ப⁴வவ்யாதி⁴விநாஶார்த²ம் ஸ்வயமேவ ஜபேத்ஸதா³ ॥ 132॥
கு³ருகீ³தாக்ஷரைகம் து மந்த்ரராஜமிமம் ஜபேத் ।
அந்யே ச விவிதா⁴ மந்த்ரா: கலாம் நார்ஹந்தி ஷோட³ஶீம் ॥ 133॥
அநந்தப²லமாப்நோதி கு³ருகீ³தாஜபேந து ।
ஸர்வபாபப்ரஶமநம் ஸர்வதா³ரித்³ர்யநாஶநம் ॥ 134॥
காலம்ரு’த்யுப⁴யஹரம் ஸர்வஸங்கடநாஶநம் ।
யக்ஷராக்ஷஸபூ⁴தாநாம் சோரவ்யாக்⁴ரப⁴யாபஹம் ॥ 135॥
மஹாவ்யாதி⁴ஹரம் ஸர்வம் விபூ⁴திஸித்³தி⁴த³ம் ப⁴வேத் ।
அத²வா மோஹநம் வஶ்யம் ஸ்வயமேவ ஜபேத்ஸதா³ ॥ 136॥
வஸ்த்ராஸநே ச தா³ரித்³ர்யம் பாஷாணே ரோக³ஸம்ப⁴வ: ।
மோதி³ந்யாம் து:³க²மாப்நோதி காஷ்டே² ப⁴வதி நிஷ்ப²லம் ॥ 137॥
க்ரு’ஷ்ணாஜிநே ஜ்ஞாநஸித்³தி⁴ர்மோக்ஷஶ்ரீ வ்யாக்⁴ரசர்மணி ।
குஶாஸநே ஜ்ஞாநஸித்³தி: ⁴ ஸர்வஸித்³தி⁴ஸ்து கம்ப³லே ॥ 138॥
குஶைர்வா தூ³ர்வயா தே³வி ஆஸநே ஶுப்⁴ரகம்ப³லே ।
உபவிஶ்ய ததோ தே³வி ஜபேதே³காக்³ரமாநஸ: ॥ 139॥
த்⁴யேயம் ஶுக்லம் ச ஶாந்த்யர்த²ம் வஶ்யே ரக்தாஸநம் ப்ரியே ।
அபி⁴சாரே க்ரு’ஷ்ணவர்ணம் பீதவர்ணம் த⁴நாக³மே ॥ 140॥
உத்தரே ஶாந்திகாமஸ்து வஶ்யே பூர்வமுகோ² ஜபேத் ।
த³க்ஷிணே மாரணம் ப்ரோக்தம் பஶ்சிமே ச த⁴நாக³ம: ॥ 141॥
மோஹநம் ஸர்வபூ⁴தாநாம் ப³ந்த⁴மோக்ஷகரம் ப⁴வேத் ।
தே³வராஜப்ரியகரம் ஸர்வலோகவஶம் ப⁴வேத் ॥ 142॥

ஸர்வேஷாம் ஸ்தம்ப⁴நகரம் கு³ணாநாம் ச விவர்த⁴நம் ।
து³ஷ்கர்மநாஶநம் சைவ ஸுகர்மஸித்³தி⁴த³ம் ப⁴வேத் ॥ 143॥
அஸித்³த⁴ம் ஸாத⁴யேத்கார்யம் நவக்³ரஹப⁴யாபஹம் ।
து:³ஸ்வப்நநாஶநம் சைவ ஸுஸ்வப்நப²லதா³யகம் ॥ 144॥
ஸர்வஶாந்திகரம் நித்யம் ததா² வந்த்⁴யாஸுபுத்ரத³ம் ।
அவைத⁴வ்யகரம் ஸ்த்ரீணாம் ஸௌபா⁴க்³யதா³யகம் ஸதா³ ॥ 145॥
ஆயுராரோக்³யமைஶ்வர்யபுத்ரபௌத்ரப்ரவர்த⁴நம் ।
அகாமத:ஸ்த்ரீ வித⁴வா ஜபாந்மோக்ஷமவாப்நுயாத் ॥ 146॥
அவைத⁴வ்யம் ஸகாமா து லப⁴தே சாந்யஜந்மநி ।
ஸர்வது:³க²ப⁴யம் விக்⁴நம் நாஶயேச்சா²பஹாரகம் ॥ 147॥
ஸர்வபா³தா⁴ப்ரஶமநம் த⁴ர்மார்த²காமமோக்ஷத³ம் ।
யம் யம் சிந்தயதே காமம் தம் தம் ப்ராப்நோதி நிஶ்சிதம் ॥ 148॥
காமிதஸ்ய காமதே⁴நு: கல்பநாகல்பபாத³ப: ।
சிந்தாமணிஶ்சிந்திதஸ்ய ஸர்வமங்க³ளகாரகம் ॥ 149॥
மோக்ஷஹேதுர்ஜபேந்நித்யம் மோக்ஷஶ்ரியமவாப்நுயாத் ।
போ⁴க³காமோ ஜபேத்³யோ வை தஸ்ய காமப²லப்ரத³ம் ॥ 150॥
ஜபேச்சா²க்தஶ்ச ஸௌரஶ்ச கா³ணபத்யஶ்ச வைஷ்ணவ: ।
ஶைவஶ்ச ஸித்³தி⁴த³ம் தே³வி ஸத்யம் ஸத்யம் ந ஸம்ஶய: ॥ 151॥
அத² காம்யஜபே ஸ்தா²நம் கத²யாமி வராநநே ।
ஸாக³ரே வா ஸரித்தீரேऽத²வா ஹரிஹராலயே ॥ 152॥
ஶக்திதே³வாலயே கோ³ஷ்டே²ஸர்வதே³வாலயே ஶுபே⁴ ।
வடே ச தா⁴த்ரீமூலே வா மடே² வ்ரு’ந்தா³வநே ததா² ॥ 153॥
பவித்ரே நிர்மலே ஸ்தா²நே நித்யாநுஷ்டா²நதோऽபி வா ।
நிர்வேத³நேந மௌநேந ஜபமேதம் ஸமாசரேத் ॥ 154॥
ஶ்மஶாநே ப⁴யபூ⁴மௌ து வடமூலாந்திகே ததா² ।
ஸித்³த்⁴யந்தி தௌ⁴த்தரே மூலே சூதவ்ரு’க்ஷஸ்ய ஸந்நிதௌ⁴ ॥ 155॥
கு³ருபுத்ரோ வரம் மூர்க²ஸ்தஸ்ய ஸித்³த்⁴யந்தி நாந்யதா² ।

ஶுப⁴கர்மாணி ஸர்வாணி தீ³க்ஷாவ்ரததபாம்ஸி ச ॥ 156॥
ஸம்ஸாரமலநாஶார்த²ம் ப⁴வபாஶநிவ்ரு’த்தயே ।
கு³ருகீ³தாம்ப⁴ஸி ஸ்நாநம் தத்த்வஜ்ஞ:குருதே ஸதா³ ॥ 157॥
ஸ ஏவ ச கு³ரு:ஸாக்ஷாத் ஸதா³ஸத்³ப்³ரஹ்மவித்தம: ।
தஸ்ய ஸ்தா²நாநி ஸர்வாணி பவித்ராணி ந ஸம்ஶய: ॥ 158॥
ஸர்வஶுத்³த: ⁴ பவித்ரோऽஸௌ ஸ்வபா⁴வாத்³யத்ர திஷ்ட²தி ।
தத்ர தே³வக³ணா:ஸர்வே க்ஷேத்ரே பீடே² வஸந்தி ஹி ॥ 159॥
ஆஸநஸ்த:² ஶயாநோ வா க³ச்ச²ம்ஸ்திஷ்ட²ந் வத³ந்நபி ।
அஶ்வாரூடோ⁴ க³ஜாரூட: ⁴ ஸுப்தோ வா ஜாக்³ரு’தோऽபி வா ॥ 160॥
ஶுசிஷ்மாம்ஶ்ச ஸதா³ ஜ்ஞாநீ கு³ருகீ³தாஜபேந து ।
தஸ்ய த³ர்ஶநமாத்ரேண புநர்ஜந்ம ந வித்³யதே ॥ 161॥
ஸமுத்³ரே ச யதா² தோயம் க்ஷீரே க்ஷீரம் க்⁴ரு’தே க்⁴ரு’தம் ।
பி⁴ந்நே கும்பே⁴ யதா²காஶஸ்ததா²த்மா பரமாத்மநி ॥ 162॥
ததை²வ ஜ்ஞாநீ ஜீவாத்மா பரமாத்மநி லீயதே ।
ஐக்யேந ரமதே ஜ்ஞாநீ யத்ர தத்ர தி³வாநிஶம் ॥ 163॥
ஏவம்விதோ⁴ மஹாமுக்த:ஸர்வதா³ வர்ததே பு³த: ⁴ ।
தஸ்ய ஸர்வப்ரயத்நேந பா⁴வப⁴க்திம் கரோதி ய: ॥ 164॥
ஸர்வஸந்தே³ஹரஹிதோ முக்தோ ப⁴வதி பார்வதி ।
பு⁴க்திமுக்தித்³வயம் தஸ்ய ஜிஹ்வாக்³ரே ச ஸரஸ்வதீ ॥ 165॥
அநேந ப்ராணிந:ஸர்வே கு³ருகீ³தா ஜபேந து ।
ஸர்வஸித்³தி⁴ம் ப்ராப்நுவந்தி பு⁴க்திம் முக்திம் ந ஸம்ஶய: ॥ 166॥
ஸத்யம் ஸத்யம் புந:ஸத்யம் த⁴ர்ம்யம் ஸாங்க்²யம் மயோதி³தம் ।
கு³ருகீ³தாஸமம் நாஸ்தி ஸத்யம் ஸத்யம் வராநநே ॥ 167॥
ஏகோ தே³வ ஏகத⁴ர்ம ஏகநிஷ்டா² பரம் தப: ।
கு³ரோ: பரதரம் நாந்யந்நாஸ்தி தத்த்வம் கு³ரோ: பரம் ॥ 168॥
மாதா த⁴ந்யா பிதா த⁴ந்யோ த⁴ந்யோ வம்ஶ:குலம் ததா² ।
த⁴ந்யா ச வஸுதா⁴ தே³வி கு³ருப⁴க்தி:ஸுது³ர்லபா⁴ ॥ 169॥

ஶரீரமிந்த்³ரியம் ப்ராணாஶ்சார்த:²ஸ்வஜநபா³ந்த⁴வா: ।
மாதா பிதா குலம் தே³வி கு³ருரேவ ந ஸம்ஶய: ॥ 170॥
ஆகல்பஜந்மநா கோட்யா ஜபவ்ரததப:க்ரியா: ।
தத்ஸர்வம் ஸப²லம் தே³வி கு³ருஸந்தோஷமாத்ரத: ॥ 171॥
வித்³யாதபோப³லேநைவ மந்த³பா⁴க்³யாஶ்ச யே நரா: ।
கு³ருஸேவாம் ந குர்வந்தி ஸத்யம் ஸத்யம் வராநநே ॥ 172॥
ப்³ரஹ்மவிஷ்ணுமஹேஶாஶ்ச தே³வர்ஷிபித்ரு’கிந்நரா: ।
ஸித்³த⁴சாரணயக்ஷாஶ்ச அந்யேऽபி முநயோ ஜநா: ॥ 173॥
கு³ருபா⁴வ: பரம் தீர்த²மந்யதீர்த²ம் நிரர்த²கம் ।
ஸர்வதீர்தா²ஶ்ரயம் தே³வி பாதா³ங்கு³ஷ்ட²ம் ச வர்ததே ॥ 174॥
ஜபேந ஜயமாப்நோதி சாநந்தப²லமாப்நுயாத் ।
ஹீநகர்ம த்யஜந்ஸர்வம் ஸ்தா²நாநி சாத⁴மாநி ச ॥ 175॥
ஜபம் ஹீநாஸநம் குர்வந்ஹீநகர்மப²லப்ரத³ம் ।
கு³ருகீ³தாம் ப்ரயாணே வா ஸங்க்³ராமே ரிபுஸங்கடே ॥ 176॥
ஜபஞ்ஜயமவாப்நோதி மரணே முக்திதா³யகம் ।
ஸர்வகர்ம ச ஸர்வத்ர கு³ருபுத்ரஸ்ய ஸித்³த்⁴யதி ॥ 177॥
இத³ம் ரஹஸ்யம் நோ வாச்யம் தவாக்³ரே கதி²தம் மயா ।
ஸுகோ³ப்யம் ச ப்ரயத்நேந மம த்வம் ச ப்ரியா த்விதி ॥ 178॥
ஸ்வாமி முக்²யக³ணேஶாதி³ விஷ்ண்வாதீ³நாம் ச பார்வதி ।
மநஸாபி ந வக்தவ்யம் ஸத்யம் ஸத்யம் வதா³ம்யஹம் ॥ 179॥
அதீவபக்வசித்தாய ஶ்ரத்³தா⁴ப⁴க்தியுதாய ச ।
ப்ரவக்தவ்யமித³ம் தே³வி மமாத்மாऽஸிஸதா³ ப்ரியே ॥ 180॥
அப⁴க்தே வஞ்சகே தூ⁴ர்தே பாக²ண்டே³ நாஸ்திகே நரே ।
மநஸாபி ந வக்தவ்யா கு³ருகீ³தா கதா³சந ॥ 181॥
ஸம்ஸாரஸாக³ரஸமுத்³த⁴ரணைகமந்த்ரம்

ப்³ரஹ்மாதி³தே³வமுநிபூஜிதஸித்³த⁴மந்த்ரம் ॥
தா³ரித்³ர்யது:³க²ப⁴வரோக³விநாஶமந்த்ரம்

வந்தே³ மஹாப⁴யஹரம் கு³ருராஜமந்த்ரம் ॥ 182॥

॥ இதி ஶ்ரீஸ்கந்த³புராணே உத்தரக²ண்டே³ ஈஶ்வரபார்வதீ ஸம்வாதே³ கு³ருகீ³தா
ஸமாப்த ॥
॥ ஶ்ரீகு³ருத³த்தாத்ரேயார்பணமஸ்து ॥

